

საქართველოს ოკუპირებული ტერიტორიებიდან
დევნილთა, შრომის, ჯანმრთელობისა და
სოციალური დაცვის მინისტრს
ქალბატონ ეკატერინე ტიკარაძეს.

ქალბატონო ეკატერინე,
თქვენთვის კარგად არის ცნობილი, რომ ჯანდაცვის სისტემების დანიშნულება მოსახალეობის ჯანმრთელობის შენარჩუნება და გაუმჯობესებაა. ამ მნიშვნელოვანი მისიის განხორციელებაში საზოგადოებირივ ჯანმრთელობას უდიდესი როლი ენიჭება. ქვეყნის საზოგადოებრივი ჯანმრთელობის სისტემა მზად უნდა იყოს მოსალოდნელ საფრთხეებზე სწრაფი რეაგირებისთვის, მოსახლეობის მიმდინარე მოთხოვნილებებს სრულად უნდა პასუხობდეს და აკმაყოფილებდეს ძირითად კრიტერიუმებს, რათა შეძლოს არსებული და სამომავლო გამოწვევების საპასუხოდ დროული  და ეფექტური რეაგირება. 
ზემოთჩამოთვლილი მოთხოვნების საპასუხოდ, საქართველოს საზოგადოებრივი ჯანმრთელობის სისტემა და არსებული სერვისები უნდა იყოს სტრუქტურულად გამართული, ფინანსურად მდგრადი, თანამედროვე მოთხოვნების შესაბამისად აღჭურვილი და დაკომპლექტებული პროფილური კადრების ადექვატური რაოდენობით. 
საქართველოში ახალი კორონავირუსით გამოწვეულმა ვითარებამ წარმოაჩინა ჯანდაცვის სისტემაში გარკვეული ცვლილებების და რეორგანიზაციის საჭიროება, რათა საზოგადოებრივი ჯანდაცვის სისტემა გახდეს მეტად ორიენტირებული იმ მიმართულებებზე, რაც შესაძლებლობას მისცემს ეფექტური რეაგირება მოახდინოს არა მარტო მიმდინარე პანდემიაზე, არამედ სამომავლოდ იყოს ბევრად მდგრადი, შეძლოს დროული და მიზნობრივი რეაგირება და სისტემის ესენციური ფუნქციები სრულდებოდეს დაბრკოლებების გარეშე. აღნიშნული აქტივობებიდან პრიორიტეტულია:
· იქ, სადაც ტერიტორიული გადანაწილების პრინციპებიდან გამომდინარე, არ არსებოს მსგავსი რეგიონული სამსახური, შეიქმნას (მცხეთა-მთიანეთი, ქვემო ქართლი).
· შემუშვდეს და დაინერგოს ეპიდემიოლოგთა და ლაბორანტთა სწრაფი რეაგირების ჯგუფების სპეციალური სწავლებები.
· შეირჩეს და დაკომპლექტდეს სწრაფი რეაგირების ჯგუფები, რომლებიც უზრუნველყოფენ მოსახლეობის სიმჭიდროვისა და გეოგრაფიული ხელმისაწვდომობის გათვალისწინებით, საზოგადოებრივი ჯანმრთელობის საფრთხეებზე სწრაფი და დროული რეაგირების შესაძლებლობებს, შესაძლო მეორე ტალღის გაუმჯობესებული მართვას და შექმნიან საჭირო რეზერვს. 
· მნიშვნელოვანია განისაზღვროს სამართლებრივი შემხებლობა მუნიციპალური საზოგადოებრივი ჯანდაცვის სამსახურებსა და დაავადებათა კონტროლისა და საზოგადოებრივი ჯანმრთელობის ეროვნულ ცენტრთან. 
COVID-19 გამოცდილებამ აჩვენა, რაოდენ პრინციპულია ეფექტური რეაგირებისთვის, რომ ამ სამსახურში მუშაობდნენ საზოგადოებრივი ჯანმრთელობის კვალიფიკაციის მქონე სპეციალისტები, რომელთა შორის იქნებიან ეპიდემიოლოგები, ჯანმრთელობის ხელშეწყობის, საზოგადოებრივი ჯანმრთელობისა და ჯანდაცვის პოლიტიკის და სხვა სპეციალისტები, აღჭურვილნი თანამედროვე ცოდნითა და გამოცდილებით. აქედან გამომდინარე სასურველია გარკვეული ცვლილებები ასახულ იქნას 2020 წლის ჯანმრთელობის დაცვის სახელმწიფო პროგრამების დამტკიცების შესახებ“  საქართველოს მთავრობის დადგენილებაში და ამ მიმართულების გაძლიერებისკენ წელსვე გადაიდგას ნაბიჯები.
ამ საკითხების მოწესრიგების მიზნით მომზადდა  “2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებაში ცვლილებების შეტანის თაობაზე’’ საქართველოს მთავრობის დადგენილების პროექტი და გასატარებელი ღონისძიებების ნაწილი შევიდა ამ ცვლილებებში, კერძოდ; ამ პროექტში ჩაიდო  მუნიციპალური საზოგადოებრივი ჯანდაცვის სამსახურებში ეპიდემიოლოგების რაოდენობის გაზრდა  ქვეყნის მასშტაბით  110 ერთეულის ოდენობით, რომელიც ეფუძნება „საზოგადოებრივი ჯანდაცვის მუნიციპალური სამსახურების ფუნქციონირების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2017 წლის 20 ივლისის N01-163/ო ბრძანებით დამტკიცებული გაიდლაინის მიხედვით თითოეულ მუნიციპალურ ერთეულში მოსახლეობის რაოდენობების შესაბამისად დათვლილი ეპიდემიოლოგების საჭირო რაოდენობების შესაბამისად, რეგიონულ დონეზე დამატებით 2 კაციანი მართვის რგოლებთან ერთად.  აქვე გაიწერა მათი შერჩევის კრიტერიუმები და წესები. ამ დადაგენილების პროექტში არის ასევე გათვალისწინებული ქვემო ქართლისა და მცხეთა-მთიანეთის მუნიციპალიტეტებში ცენტრის ორი ახალი განყოფილების შექმნისათვის საჭიროებები, სადაც ცენტრს არ ჰყავს რეგიონული სამსახურები და არსებული სტრუქტურების  გაძლიერება როგორც ადამიანური რესურსებით, ასევე  მატერილურ -ტექნიკური ბაზითა და ლაბორატორიული საშუალებებით.

პანდემიასთან ბრძოლის პირობებში გამოიკვეთა ეროვნული ცენტრის განსაკუთრებული მნიშვნელობის საკითხი, რომლის მზადყოფნასა და დროულ რეაგირებაზე დამოკიდებულია საზოგადოებრივი ჯანმრთელობისა და უსაფრთხოების უზრუნველყოფა, რისთვისაც აუცილებელია ლაბორატორიული სისტემების გაძლიერება როგორც ლუგარის ასევე, რეგიონულ დონეებზე. ამ საკითხებზე პირადად თქვენთან   და საქართველოს პრემიერ - მინისტრთან საუბრის შესაბამისად,  გარდა ზემოაღნიშნული დადგენილებისა, სასურველია გარკვეული ცვლილებები ასახულ იქნას შესაბამის ნორმატიულ აქტებში, რათა, უკვე მიმდინარე წლიდან განხორციელდეს გარკვეული მოსამზადებელი სამუშაოები.
წარმოგიდგენთ  საჭიროებებს რამდენიმე მიმართულებით:
როგორც მოგახსენეთ ეროვნული ცენტრის ლაბორატორიული სისტემების დატვირთვა წლიდან წლამდე მნიშვნელოვნდა იზრდება და მიმდინარე პანდემიის დროს პიკს მიაღწია, ლუგარის ლაბორატორია მიმდინარე თვების განმავლობაში თითქმის ყოველდღიურ და 24 საათიან რეჟიმში მუშაობს, კორონავირუსთან დაკავშირებული ლაბორატორიული კვლევების უწყვეტ რეჟიმში ჩატარებისა და პასუხების ოპერტიულად მიწოდების უზრუნველსაყოფად.  დაგეგმილია  დამატებითი აპარატურის შესყიდვა. კერძოდ:
· ავტომატური ანალიზატორი - Cobas 6800, Roche (გათვალისწინებულია მსოფლიო ბანკის შესყიდვებში)
· ავტომატური ექსტრაქტორი - KingFisher™ Flex Purification System (შესყიდვა დაგეგმილია გლობალური ფონდის მიერ)
· PCR აპარატი QuantStudio 12K Flex Real-Time PCR System 
ამავდროულად,  მუშაობა მიმდინარეობს კიდევ სხვა დანარჩენი მიმართულებებით. ტექნოლოგიების განვითარებასთან ერთად სისტემატიურად ვანახლებთ ტექნიკურ რესურსს, ვყიდულობთ  ახალი თაობის აპარატურას. სერტიფიცირების და აკრედიტაციის შესანარჩუნებლად აუცილებელია მუდმივი განახლების და სერვისების გაუმჯობესების უზრუნველყოფა.  გარდა ამისა, 2012 წლიდან ფუნქციონირებს გენომის ცენტრი, რომელიც უნიკალურია როგორც საქართველოსათვის, ასევე რეგიონის მაშტაბით (აზერბაიჯანი, სომხეთი, თურქეთის აღმოსავლეთ ნაწილი, უკრაინა).  ცენტრის უნიკალურობას განსაზღვრავს ერთის მხრივ ახალი თაობის სექვენირების პლატფორმები Ilumina MiSeq, MiSeq Dx NextSeq 550
გენომის ცენტრი ახორციელებს ახალი თაობის სექვენირებას შემდეგი აპლიკაციებისათვის: დნმ-ის ე.წ. „shotgun“ სექვენირება, ტოტალური რნმ-ის სექვენირება, სრული ტრანსკრიპტომული ანალიზი, მეტაგენომური ანალიზი, რნმ შემცველი ვირუსების მთლიანი გენომის სექვენირება, ცალკეული უბნების ე.წ. სიღრმისეული (deep) სექვენირება და შემდგომი ანალიზი GHOST (გლობალური ჰეპატიტების აფეთქებების ზედამხედველობა)  ტექნოლოგიით. პარალელურად დაინე ონკოლოგური მიმართულებებით კვლევები, კერძოდ, ფილტვისა და ძუძუს კიბოს  და სხვა სოლიდური სიმდივნეების მარკერებზე.
ლუგარის ცენტრს ყოველდღიურად ემატება  ახალ-ახალი მიმართულებები, სხვადასხვა სახელმწიფო პროგრამების განხორციელება, რომლებიც მიმართულია ახლად აღმოცენებული ინფექციების (ამჟამად კორონავისრუსული ინფექციის), ანტიმიკრობული რეზისტენტობის, უსაფრთხო სისხლის, C ჰეპატიტის და სხვადასხვა ინფექციების ლაბორატორიული ზედამხედველობის გაძლიერებისათვის.
პარალელურად ლუგარის ცენტრი წარმოადგენს საქართველოში ერთადერთ რეფერენს ლაბორატორიას, რომელსაც გააჩნია პერსპექტივა გახდეს რეგიონული ტრეინინგ ცენტრი ამიერკავკაციის და პოსტსაბჭოთა ქვეყნებისათვის.
კორონავირუსული ინფექციის ეპიდემიის გამოცდილებამ გამოკვეთა ის მიმართულებები, რისი გაძლიერებაც იქნება მნიშვნელოვანი ცენტრის სტატუსის გაძლიერების და ფინანსური მდგრადობისათვის. კერძოდ, პირველ ეტაპზე კოვიდინფექციის სადიაგნოსტიკო ახალი მეთოდების შემუშავება და ე.წ. In-house სადიაგნოსტიკო კიტების, მანეიტრალიზებელი ანტისხეულების, პრაიმერების, და ა.შ. წარმოების აწყობა სეროლოგიური და მოლეკულური ბიოლოგიის მიმართულებით.
პარალელურ რეჟიმში მიმდინარეობს მუშაობა ჯანმრთელობის მსოფლიო ორგანიზაციასთან და ამერიკის თავდაცვის შემცირების სააგენტოსთან კოლაბორაციული ცენტრის ჩამოყალიბებაზე, რაც მიმართულია იმისაკენ, რომ რეგიონის მასშტაბით ლუგარის ცენტრი გახდეს ე.წ. ,,Center of Excellence” ინფექციური დაავადებების დიაგნოსტიკის მიმართულებით.
თქვენთვის ასევე,  ცნობილია, რომ ლუგარის ცენტრში ხშირად ვიწვეთ მეცნიერთა ჯგუფებს სხვადსხვა ქვეყნიდა, რომლებიც მუშაობენ ადგილობრივ კადრებთან, რასაც ორმხრივი სამეცნიერო შედეგბი აქვს, ასევე იზრდება მოთხოვნა სხვადასხვა ქვეყნიდან ახალგაზრდა მეცნიერთა და სპეციალისტების გადამზადების კუთხით, იმის გამო, რომ  შენობა ფაქტიურად გადატვირთლია და არც შესაბამისი სხვა დამატებითი ფართობი არ გვაქვს ( კამპუსი, დამატებითი ლაბორატორიული ოთახები, ინვენტარი და ა.შ.) რა მოთხოვნილებიც აქვთ მხარეებს და რაშიც გვთავაზობენ ანაზღაურებას,  ეროვნული ცენტრი იძულებულია უარი თქვას მსგავს ძალიან მნიშვნელოვან და პრესტიჟულ საქმიანობაზე ან, კერძო შემთხვევები გადაწყვიტოს ინდივიდუალურად  ცალკეული სამართლებრივი აქტებით.
მნიშვნელოვნად იზრდება რეგიონული ლაბორატორიული ქსელის დატვირთვა და მიზანშეწონილია ასევე  მათი გადაიარაღება, აღჭურვა ახალი სისტემებით  მატერიალურ - ტექნიკური უზრუნველყოფა, რასაც ცენტრის არსებული მწირი რესურსები ნამდვილად ვერ ეყოფა და საჭირეობს თქვენს მხარდაჭერას სახელმწიფო ბიუჯეტიდან დამატებითი სახსრების გამოყოფის უზრუნველსაყოფად. 
ცენტრის  ლუგარის სახელობის საზოგადოებრივი ჯანმრთელობის კვლევითი ცენტრის მიმდებარედ  არის ფართობი და შესაძლებელია 2500 კვ.მ ფართობის BSL-2 ლაბორატორიის სამშენებლო სამუშაოები, რომლის სავარაუდო ღირებულება 12 მილიონი ლარის ფარგლებშია;  აქვე შესაძლებელია  მცირე მოცულობის კამპუსის  მშენელობა  საკონფერენციო დარბაზებით, რომლის სავარაუდო ღირებულება 4 მილიონი ლარის ფარგლებშია;
მცხეთა-მთიანეთსა და ქვემო ქართლში ახალი რეგიონული ლაბორატორიების სამშენებლო სამუშაოები, თითოეულის ფართობი 250 კვ.მ. ხოლო სამუშაოების სავარაუდო ღირებულება 1,2 მილიონი ლარის ფარგლებშია; 
 ცენტრის საზოგადოებრივი ჯანდაცვის სახელმწიფო პროგრამების და რეგიონული მართვის დეპარტამენტის 6 რეგიონული განყოფილების/ლაბორატორიიის შენობაზე 100-100 კვ.მ. ფართობის მიშენება/დაშენების სამშენებლო სამუშაოები, რომლის სავარაუდო ღირებულება 1,5 მილიონი ლარის ფარგლებშია;
 ცენტრის საზოგადოებრივი ჯანდაცვის სახელმწიფო პროგრამების და რეგიონული მართვის დეპარტამენტის იმერეთის (მე-8 და მე-9 სართულები) და აჭარის (მე-2 სართული) სამმართველოებში სარემონტო სამუშაოები, სულ ფართობი 2000 კვ.მ, ხოლო სავარაუდო ღირებულება 1,2 მილიონი ლარის ფარგლებშია.
მთლიანი ღირებულება ცენტრის სამშენებლო -სარემონტო სამუშაოების  20.2 მილიონი ლარის ფარგლებშია. 




